
IESSOUTOMAIOR CURSO 2021-22GREGO  1º BACH. 

AVALIACIÓN 
 

6.1. Graos mínimos esixibles para superar a materia 
 

Seguindo os núcleos temáticos vertebradores de lingua, léxico, textos e legado, tendo en conta o Decreto 86/2015, 

establécense os seguintes contidos mínimos de carácter xeral para superar a materia: 

*Coñecemento do alfabeto grego: escritura, lectura. 
 

* Identificación en textos sinxelos, orixinais ou elaborados, dos elementos básicos da morfoloxía regular (nominal, 

pronominal, verbal) e da sintaxe simple e composta elemental e comprensión dos mesmos. 

*Aplicación dos coñecementos teóricos lingüísticos estudados á análise, comprensión e tradución de textos gregos. 

 

*  Lectura  e  comentario  de  textos  relacionados  coas  unidades  estudadas,  identificación  das  súas  partes  e 

interpretación dos mesmos. 

*Tradución coa maior consciencia e fidelidade posibles de textos breves e/ou sinxelos en lingua grega. 
 

*Coñecemento dun léxico básico de orixe grega (helenismos) dos campos semánticos estudados en cada unidade. 
 

*Recoñecemento, no léxico das distintas ciencias e áreas do coñecemento, da relación etimolóxica co grego. 
 

*Identificación, clasificación e caracterización dos prefixos e sufixos de orixe grega, e análise dos helenismos 

compostos e derivados da linguaxe científica e técnica e mesmo da linguaxe habitual. 

*Coñecemento do marco xeográfico, histórico e cultural de Grecia, en relación co estudado em cada unidade. 

 

*Descrición e comparación de temáticas, situacións, costumes, tradicións, actuais co mundo grego a partir do 

estudado en cada unidade (sociedade, institucións, sistema educativo, lecer...) 

*Coñecemento dos aspectos esenciais da relixión e a mitoloxía gregas e a súa reutilización posterior. 
 

*Coñecemento dos aspectos esenciais da filosofía e a ciencia gregas e a súa importancia na posteridade. 

*Coñecemento dos principais xéneros literarios e autores gregos e a súa importancia na posteridade. 
 

*Identificación e comprensión nas obras de creación das diferentes épocas da cultura occidental dos principais 

mitos gregos. 

*Coñecemento básico dos distintos estilos arquitectónicos, escultóricos e pictóricos do mundo grego e a súa 

influencia na arte posterior. 

 

Tendo en conta os bloques que estruturan no Decreto devandito os contidos, enuméranse máis perfiladamente os 

mínimos esixibles:

Bloque 1. Lingua grega 
 

-Coñecemento e localización en mapas do marco xeográfico da lingua grega. 
 

- Explicación da orixe da lingua grega a partir do indoeuropeo e distinción dos principais grupos lingüísticos que 

compoñen a familia das linguas indoeuropeas. 

-Comprensión do concepto de familia lingüística e de indoeuropeo. 
 

-Identificación do indoeuropeo como a lingua nai da maioría das linguas faladas en Europa hoxe en día. 
 

-Coñecemento das etapas da historia da lingua grega. 
 

-Identificación de exemplos de escritura micénica e alfabética. 
 

-Recoñecemento da evolución da lingua grega ata chegar ao momento actual. 
 

-Recoñecemento da división dialectal da lingua grega e identificación da súa expansión xeográfica. 

 
 

Bloque 2. Sistema de lingua grega: elementos básicos 
 

-Coñecemento dos diferentes sistemas de escritura e diferenciación do alfabeto. 
 

-Coñecemento da orixe do alfabeto grego, a súa influencia e a súa relación con outros sistemas de escritura usados na 

actualidade. 

-Coñecemento dos caracteres do alfabeto grego na súa forma minúscula e maiúscula, escrita e lectura coa pronuncia 

correcta. 

-Recoñecemento do cadro clasificatorio dos fonemas da lingua grega xunto coa súa pronuncia. 

 

-Coñecemento  e  aplicación  das  normas  de  transcrición  para  transcribir  termos  gregos  ao  abecedario  propio  do 

alumnado. 

-Coñecemento dos acentos, espíritos e demais signos diacríticos e de puntuación, o seu valor e a súa colocación. 

Bloque 3. Morfoloxía 
 

-Coñecemento do concepto de flexión lingüística. 
 

-Distinción e clasificación das categorías de palabras a partir do seu enunciado. 
 

-Coñecemento dos formantes das palabras. 
 

-Comprensión do concepto de declinación/flexión. 
 

-Coñecemento das declinacións, encadramento das palabras dentro da súa declinación, declinación correcta, e análise e 

tradución das formas nominais e pronominais. 

-Conxugación correcta das formas verbais estudadas, analizalas morfoloxicamente e traducilas. 
 

-Diferenciación entre formas persoais e non persoais do verbo e recoñecemento das categorías gramaticais presentes en 

cada unha delas. 

Bloque 4. Sintaxe 

-Coñecemento e análise das funcións das palabras na oración. 

 

-Coñecemento  e  identificación  dos  nomes  dos  casos  gregos  e  as  súas  funcións  na  oración,  e  saber  traducir 

adecuadamente os casos á lingua materna. 

-Coñecemento do concepto de concordancia tanto nominal (caso, xénero e número) como verbal (número e persoa). 
 

-Recoñecemento dos elementos da oración: suxeito, predicado, atributo, complementos, etc. 
 

-Recoñecemento e clasificación dos tipos de oración simple. 
 

-Distinguición das oracións simples das compostas. 
 

-Coñecemento das funcións das formas de infinitivo nas oracións. 

-Identificación das construcións de infinitivo concertado e non concertado. 
 

-Coñecemento das funcións das formas de participio nas oracións. 
 

-Identificación das construcións de participio concertado e non concertado. 
 

-Coñecemento, comprensión e capacidade para utilizar os elementos morfolóxicos da lingua grega, e iniciarse na 

interpretación e na tradución de textos de dificultade progresiva. 

-Identificación e relación de elementos sintácticos da lingua grega que permitan a análise e a tradución de textos 

sinxelos. 

 

 

Bloque 5. Grecia: historia, cultura, arte e civilización 
 

-Coñecemento dos feitos históricos dos períodos da historia de Grecia, encadralos no seu período correspondente e 

realización de eixes cronolóxicos. 

-Coñecemento e comparanza das principais formas de organización política e social da antiga Grecia. 
 

-Coñecemento da composición da familia e os papeis asignados aos seus membros. 
 

-Identificación das principais formas de traballo e de lecer da antigüidade. 
 

-Coñecemento dos principais deuses da mitoloxía. 
 

-Coñecemento dos deuses, os mitos e os heroes gregos, e establecemento das semellanzas e diferenzas entre os mitos e 

os heroes antigos e os actuais. 

-Coñecemento e comparanza das características da relixiosidade e relixión grega coas actuais. 
 

-Relación e establecemento de semellanzas e diferenzas entre as manifestacións deportivas da Grecia clásica e as 

actuais. 

Bloque 6. Textos 
 

-Coñecemento e aplicación dos coñecementos fonolóxicos, morfolóxicos, sintácticos e léxicos da lingua grega para a 

interpretación e a tradución coherente de frases ou textos de dificultade progresiva. 

-Utilización  con  corrección  de  manuais  e  dicionarios,  e  recoñecemento  e  análise  de  toda  a  información  que 

proporcionan. 

-Coñecemento  e  aplicación  dos  coñecementos  adquiridos  para  a  retroversión  de  frases  ou  textos  de  dificultade 

progresiva. 

-Comentario desde o punto de vista lingüístico e literario dos textos propostos. 
 

-Comparanza das estruturas gregas coas da lingua propia, e establecemento desemellanzas e diferenzas. 
 

-Realización, a través dunha lectura comprensiva, da análise e comentario do contido e da estrutura de textos gregos 

orixinais, adaptados ou traducidos. 

-Realización de pequenas conversas en grego con frases sinxelas e de dificultade progresiva. 
 

. Redacción de pequenos textos en lingua grega de produción propia. 

 
 

 

Bloque 7. Léxico 
 

-Coñecemento, identificación e tradución do léxico grego: as palabras de maior frecuencia e os principais prefixos e 

sufixos. 

-Análise dunha palabra nos seus formantes, e coñecemento do seu significado en grego para aumentar o caudal léxico e 

o coñecemento da lingua propia. 

-Recoñecemento dos helenismos máis frecuentes do vocabulario común e remontalos aos étimos gregos orixinais. 
 

-Identificación e coñecemento dos elementos léxicos e os procedementos de formación do léxico grego (derivación e 

composición) para entender mellor os procedementos de formación de palabras nas linguas actuais. 

-Relación de palabras da mesma familia etimolóxica ou semántica. 

 
 

 

6.2. Procedementos de avaliación 
 

A avaliación abordarase atendendo ás consideracións e aos puntos marcados pola normativa vixente para a educación 

secundaria e basearase na consecución das competencias clave, na adquisición dos coñecementos e contidos 

programados para o curso e no logro dos obxectivos da materia. Esta avaliación será continua, aínda que pola 

organización do curso escolar realizarase por trimestres. Isto permitirá artellar as medidas de recuperación, de seren 

necesarias, adecuadas ao longo do curso. En relación con isto hai que indicar: 

-Avaliación Ordinaria 

 

Tres sesións de avaliación, unha por trimestre, nas que se irán comprobando o grao de consecución das competencias, 

contidos, recuperación de matéria pendente de avaliacións anteriores, e obxectivos. Cando se avalie positivamente unha 

avaliación, consideraranse recuperadas as anteriores. 

-Avaliación Extraordinaria 

 

Se as avaliacións ordinarias diagnostican o fracaso do proceso de ensino-aprendizaxe do alumnado ao longo do curso, 

realizarase unha proba extraordinária  que incluiría os contidos mínimos para a avaliación positiva.

6.3. Instrumentos de avaliación 
 

Tendo en conta o anterior, os instrumentos serán: 
 

1. Esquemas e resumos de textos e comentarios dos mesmos. 
 

2. Actividades de busca de fontes diversas, incluídas as TIC, e comentários de textos, mensaxes ou imaxes. 
 

3. Actividades sobre etimoloxías das palabras aplicando as regras evolutivas e coñecemento e comparación cós termos 

herdados, distinguindo os patrimoniais dos cultismos. 

4. Actividades sobre formacións de palabras e coñecemento de vocabulários específicos. 
 

5. Emprego de helenismos en distintos textos. 
 

6. Comprensión e uso dos paradigmas gregos. 
 

7. Prácticas elementais de análise morfosintáctica e tradución e retroversión correspondentes. 
 

8. Uso das TIC como instrumento para a realización de tarefas, central ou complementário em función das mesmas. 

 
 

 

6.4. Criterios de avaliación 
 

Bloque 1. Lingua grega 
 

B1.1. Coñecer e localizar en mapas o marco xeográfico da lingua grega. 

 

B1.2.  Explicar  a  orixe  da lingua  grega  a  partir  do indoeuropeo  e  coñecer  os principais grupos lingüísticos que 

compoñen a familia das linguas indoeuropeas. 

B1.3. Entender o concepto de familia lingüística e de indoeuropeo. 

B1.4. Identificar o indoeuropeo como a lingua nai da maioría das linguas faladas en Europa hoxe. 

B1.5. Coñecer as etapas da historia da lingua grega. 

B1.6. Identificar exemplos de escritura micénica e alfabética. 
 

B1.7. Recoñecer a evolución da lingua grega ata chega á actualidade. 
 

B1.8 Recoñecer a división dialectal da lingua grega e identificar a súa expansión geográfica. 

 
 

 

Bloque 2. Sistema de lingua grega: elementos básicos 
 

B2.1. Coñecer diferentes sistemas de escritura e distinguilos do alfabeto. 
 

B2.2. Coñecer a orixe do alfabeto grego, a súa influencia e a súa relación con outros sistemas de escritura usados na 

antualidade. 

B2.3. Coñecer os caracteres do alfabeto grego na súa forma minúscula e maiúscula, escribilos e lelos coa pronuncia 

correcta. 

B2.4. Recoñecer o cadro clasificatorio dos fonemas da lingua grega xunto coa súa pronuncia. 
 

B2.5. Coñecer e aplicar as normas de transcrición para transcribir termos gregos ao noso abecedario. 
 

B2.6. Coñecer os acentos, espíritos e demais signos diacríticos e de puntuación, o seu valor e a súa colocación.

Bloque 3. Morfoloxía 
 

B3.1. Coñecer o concepto de flexión lingüística. 
 

B3.2. Distinguir e clasificar as categorías de palabras a partir do seu enunciado. 

B3.3. Coñecer, identificar e distinguir os formantes das palabras. 

B3.4. Comprender o concepto de declinación/flexión. 
 

B3.5. Coñecer as declinacións, encadrar as palabras dentro da súa declinación, declinalas correctamente, e analizar e 

traducir formas nominais e pronominais. 

B3.6. Conxugar correctamente as formas verbais estudadas, analizalas morfoloxicamente e traducilas. 
 

B3.7. Diferenciar entre formas persoais e non persoais do verbo e recoñecer as categorías gramaticais presentes en cada 

unha delas. 

 

 

Bloque 4: Sintaxe 
 

B4.1. Coñecer e analizar as funcións das palabras na oración. 

 

B4.2. Coñecer e identificar os nomes dos casos gregos e as súas funcións na oración, e saber traducir adecuadamente os 

casos á lingua materna. 

B4.3. Coñecer o concepto de concordancia tanto nominal (caso, xénero e número) como verbal (número e persoa). 

B4.4. Recoñecer os elementos da oración: suxeito, predicado, atributo, complementos, etc. 

B4.5. Recoñecer e clasificar os tipos de oración simple. 

B4.6. Distinguir as oracións simples das compostas. 

B4.7. Coñecer as funcións das formas de infinitivo nas oracións. 
 

B4.8. Identificar as construcións de infinitivo concertado e non concertado. 

B4.9. Coñecer as funcións das formas de participio nas oracións. 

B4.10. Identificar as construcións de participio concertado e non concertado. 
 

B4.11. Coñecer, comprender e utilizar os elementos morfolóxicos da lingua grega, e iniciarse na interpretación e na 

tradución de textos de dificultade progresiva. 

B4.12. Identificar e relacionar elementos sintácticos da lingua grega que permitan a análise e a tradución de textos 

sinxelos. 

 

 

Bloque 5. Grecia: historia, cultura, arte e civilización 
 

B5.1. Coñecer os feitos históricos dos periodos da historia de Grecia, encadralos no seu periodo correspondente e 

realizar eixes cronolóxicos. 

B5.2. Coñecer e comparar as principais formas de organización política e social da antiga Grecia. 

B5.3. Coñecer a composición da familia e os papeis asignados aos seus membros. 

B5.4. Identificar as principais formas de traballo e de lecer na antigüidade. 

B5.5. Coñecer os principais deuses da mitoloxía. 

 

B5.6. Coñecer os deuses, os mitos e os heroes gregos, e establecer semellanzas e diferenzas entre os mitos e os heroes 

antigos e os actuais. 

B5.7. Coñecer e comparar as características da relixiosidade e relixión grega coas actuais. 
 

B5.8. Relacionar e establecer diferenzas e semellanzas entre as manifestacións deportivas da Grecia clásica e as actuais. 

 
 

 

Bloque 6. Textos 
 

B6.1. Coñecer e aplicar os coñecementos fonolóxicos, morfolóxicos, sintácticos e léxicos da lingua grega para a 

interpretación e a tradución coherente de frases ou textos de dificultade progresiva. 

B6.2. Usar con corrección manuaus e dicionarios, e recoñecer e analizar toda a información que proporcionan. 

B6.3. Coñecer e aplicar os coñecementos adquiridos para a retroversión de frases ou textos de dificultade progresiva. 

B6.4. Comentar desde o punto de vista lingüístico e literario os textos propostos. 

B6.5. Comparar as estruturas gregas coas da lingua propia, e establecer semellanzas e diferenzas. 
 

B6.6. Realizar, a través dunha lectura comprensiva, análise e comentario de contido e da estrutura de textos gregos 

orixinais, adaptados ou traducidos. 

B6.7. Realizar pequenos coloquios en grego con frases sinxelas e de dificultade progresiva. 

B6.8. Redactar pequenos textos en lingua grega de produción propia. 

 

 

Bloque 7. Léxico 
 

B7.1. Coñecer, identificar e traducir o léxico grego: as palabras de maior frecuencia e os principais prefixos e sufixos. 

B7.2. Descompor unha palabra nos seus formantes, e coñecer o seu significado en grego para aumentar o caudal léxico 

e o coñecemento da lingua propia. 

B7.3. Recoñecer os helenismos máis frecuentes do vocabulario común e remontalos aos étimos gregos orixinais. 
 

B7.4. Identificar e coñecer os elementos léxicos e os procedementos de formación do léxico grego (derivación e 

composición) para entender mellor os procedementos de formación de palabras nas linguas actuais. 

B7.5. Relacionar palabras da mesma familia etimolóxica ou semántica. 

 
 

 

6.5. Criterios de cualificación 
 

A cualificación de cada unha das avaliacións e a nota final de curso será obtida a partir das cualificacións das probas 

escritas (unha ou dúas por avaliación) que se realizarán despois de cada bloque de contidos, coas actividades 

correspondentes. 

Así mesmo, serán tidas en conta para as cualificacións as intervencións orais nas clases, os traballos individuais ou 

grupais sexan encomendados ou voluntários (atendendo a indicadores como pulcritude e limpeza, corrección na escrita, 

extensión acaída, boa disposición do contido, etc), corrección integral do caderno de clase (presentación, realización



  

correcta e en tempo das tarefas, limpeza, bo estado do mesmo, orde, redacción, 

ortografía, etc.), as lecturas encomendadas (no seu caso), as mostras de interese e 

participación (tanto na aula como nas saídas), a creatividade, etc. a resolución 

correcta de actividades e, en xeral, o resultado positivo de calquera das actividades 

consideradas instrumentos de avaliación realizados. Tamén será tido en conta o 

traballo diário, o caderno do alumnado, o cal implica a valoración do esforzo 

continuado do alumnado e a adquisición eficaz de hábitos durante o curso. Como 

quedou xa apuntado, estes aspectos (traballo diario, participación, mostra de interese, 

corrección na realización das tarefas e do caderno, etc.) 

O 70 % da nota corresponderá ás probas escritas (unha ou dúas por avaliación) 

e o restante 30 % atenderá ás actividades antes mencionadas, así como á 

disposición activa e participativa e o interese amosado polo alumnado. 

As probas escritas recollerán os contidos linguísticos, culturais e históricos 
correspondentes aos temas estudados. O profesor poderá, se é o caso, realizar unha 
recuperación destas probas. 

 

Serán valoradas de xeito bo as actitudes que redunden no normal desenvolvemento 

das clases, o respecto polos compañeiros/as, polo profesorado e pólas normas da aula. 

Serán tidas positivamente en conta en canto a valoracións as saídas e intervencións 

voluntarias do alumnado (sobre todo se son acertadas en canto á resolución correcta 

dos temas e tarefas propostos), a dinámica de atención ás explicacións e os traballos 

realizados motu proprio, ademais do esforzo individual na boa realización dos 

traballos encomendados. 

A cualificación da avaliación ordinária obterase em función da nota media das 

tres avaliacións (tendo en conta tamén, se fose o caso, a nota das recuperación/s). 

Neste sentido cómpre sinalar que é imprescindible que para superar a materia en cada 

unha das avaliacións ten que figurar unha cualificación de como mínimo un 4. Porén, 

tamén se terá en conta a evolución do alumnado en interese, esforzo, etc. ao longo do 

curso. 

Na avaliación extraordinária, a proba escrita obxectiva seguirá as mesmas pautas ou 

o mesmo modelo sinalado. En todo caso, os mínimos esixibles para a obtención dunha 

avaliación positiva terán a ver coa adquisición dos contidos mínimos. 



  

Evidentemente serán os resultados académicos que o alumnado obteña nas distintas 

probas e en cada avaliación os que contribuirían en alto grao a definir un mapa de 

logros. A porcentaxe de resultados positivos e negativos medirán a dimensión destes. 

Consideramos que este cálculo poderíase definir tendo en conta o seguinte: se os 

resultados académicos positivos (das distintas probas, das avaliacións) non acadasen 

o 50 % o indicador sería negativo; se fosen do 50-60 % o indicador sería aceptable; 

se fose do 60-70, bo; se do 70-80 notable, e se superase iso, óptimo. 

 


